
Caín wawqin Abelta wañuchinqan 

Quechua de Sihuas 

Adanpawan Evapami ishkaq wamrankuna 
kayarqan Caínwan Abel. Caínmi mikïkunata 
murukoq karqan. Abelmi üshakunata 
wätakoq karqan.     

Ishkankunami apayarqan ofrendankunata 
Tayta Diospaq. Caín aparqan 
murukunqankunata. Wawqin Abelpismi 
aparqan allish kaq ashkallanta. Chayćhö 
dëjaskirqa witikuyarqan ukläman.     

Diosmi kushishqa rikarqan Abelta y 
ofrendanta. Caínpataqa mana ćhaskirqanku. 
Chaypita Caín rabiapar piñar qaqllan 
ukläyashqa purirqan.  

Chaynö kaykarmi Caín Abelta inquitar 
pusharqan chunyaqman. Pushëkurnami Caín 
wawqinta        wañuskachirqan.  

Chaypita Tayta Dios tapurqan: “¿Maytaq 
wawqiki Abelqa?” nir.  

Tapuptinmi “Manami musyäku” nirqan.   

Chaynö niptinnami Tayta Dios Caínta 
qarqurqan ukläman mana alli allpaman 
awkunanpaq mana allita rurakanqanpita.   

- Liyiy Génesis 4.1-16 

Ama ćhikinakushunku kikinchikkunapura. 

